XX йөз татар әдәбияты буенча

(10 нчы сыйныфта ел ахырында йомгаклау дәресендә куллану өчен)

Һәр дөрес җавап  1  балл белән бәяләнә.

А варианты ( Шагыйрьләр, язучыларның тормыш һәм иҗат юлы буенча)

1. Гаяз Исхакыйның әти-әнисе кемнәр?

1) Хәнифә-Мөхәммәтсадыйк;

2) Мәмдүдә-Мөхәммәтгариф;

3) Камәрия-Гыйләҗетдин;

4) Шәмсениса-Хәйрулла.

2. Г. Исхакыйның беренче әсәрләре:

1) “Бәхетсез егет”,  “Бүләк өчен”, “Беренче театр”;

2) “Ике гашыйк”, “Банкрот”, “Яшә , Зөбәйдә, яшим мин!”;

3) “Безнең шәһәрнең серләре”, “Уйнаш”, “Зөләйха”;

4) “Кәләпүшче кыз”, “Бай углы”, “Өч хатын белән тормыш”.

3. Фатих Әмирхан Казанда нинди мәдрәсәдә укый?

1) “Мотыйгия”;

2) “Мөхәммәдия”;

3) “Хөсәения”

4) “Галия”.

4. “Козгыннар оясында”, “Уяну”, “Сукбай” әсәрләренең авторы кем?

1) Г. Ибраһимов;

2) Ф. Әмирхан;

3) Ш. Камал;

4) Г. Исхакый.

5. Мәҗит Гафуриның әсәрләре кайсы?

1) “Карт ялчы”, “Акчарлаклар”;

2) “Нәҗметдин агай бәйрәме”, “Уяну”;

3) “Фәкыйрьлек берлә үткән тормыш”, “Ярлылар яки өйдәш хатын”;

4) “Яшь йөрәкләр”, “Дим буенда”.

6. “Мәшһүр хатыннар” шигыренең авторы кем?

1) Газизә Сәмитова;

2) Заһидә Бурнашева;

3) Мәфтуха Вәлидия;

4) Маһруй Мозаффария.

7. “Гыйффәт туташ” псевдонимы кайсы шагыйрәнеке?

1) Зәйнәп Сәгыйдә;

2) Маһруй Мозаффария;

3) Заһидә Бурнашева;

4) Газизә Сәмитова.

10.  Г. Тукайның Кырлай авылындагы үги әти-әнисе кемнәр?

        1) Газизә-Галиәсгар;

        2) Газизә-Мөхәммәтвәли;

        3) Мәмдүдә-Мөхәммәтгариф;

        4) Зөһрә-Сәгъди.

11. Дәрдемәнднең чын исеме ничек?

        1) Шакир Рәмиев;

        2) Сәгыйть Рәмиев;

        3) Заһид Рәмиев;

        4) Закир Рәмиев.

12. Дәрдемәнд туган авылның исеме ничек атала?

        1) Сыркыды;

        2) Җиргән;

        3) Акман;

        4) Кушлавыч.

13. С. Рәмиев 1910 нчы елда “Идел” гәзитендә эшли башлый. Бу хәл кайда була?

         1) Казанда;

         2) Уфада;

         3) Оренбургта;

         4) Әстерханда.

     14. С. Рәмиевнең , Казанга килгәч, беренче башлап иҗат иткән әсәре:

     1) “Таң вакыты”;

     2) “Хәзрәтләр сакалы”;

     3) “Җәмилә”;

     4) “Хатыннар галәме”.

15. Н. Думави кайсы шәһәрдә төрмәдә утыра?

         1) Рязань;

         2) Казан;

         3) Сарапул;

         4) Самарканд.

    16. Н. Думави туган авыл кайсы районга керә?

         1) Арча;

         2) Актаныш;

         3) Аксубай;

     4) Мамадыш.

    17. Г. Камал нинди һөнәр ияләре гаиләсендә дөньяга килә?

        1) укытучы;

        2) сәүдәгәр;

        3) тире-мех эшкәртүче;

        4) агач сату, сал агызу эше белән шөгыльләнүче.

    18. Г. Камал укыган мәдрәсәләр:

        1) “Галия” ,“Мотыйгия”, “Хөсәения”;

        2) “Хөсәения”, “Мөхәммәдия”, “Госмания”;

        3) “Госмания”, “Халидия”, “Мөхәммәдия”;

        4) “Галия”, “Халидия”, “Хөсәения”.

   19. Г. Коләхмәтов гаиләдә ничәнче бала булып дөньяга килә?

        1) өченче;

        2) икенче;

        3) беренче;

        4) бишенче.

   20. Г. Коләхмәтов нинди авырудан үлә?

        1) йөрәк;

        2) баш;

        3) үпкә;

        4) чәчәк.

  21. Г. Ибраһимовның әнисенең исеме ничек?

        1) Камәрия;

        2) Хәсәнә;

        3) Ханифә;

        4) Шәмсениса.

  22. Г. Ибраһимов югары белем алу теләге белән кайсы шәһәргә бара?

        1) Киевка;

        2) Казанга;

        3) Троицкка;

        4) Одессага.

  23. Һ. Такташ чуртан тотарга яраткан күл исеме ничек атала?

        1) Кабан күле;

        2) Аккош күле;

        3) Сәпүш күле;

        4) Черек күл.

  24. Кәрим Тинчурин Казанга килеп нинди эшкә урнаша?

        1) хәреф җыючы;

        2) савыт-саба юучы;

        3) йомышчы;

        4) китапханәче.

В варианты ( Укылган әсәрләр буенча)

1. Бу өзек кайсы әсәрдән алынган?

“... зияраттагы ике картайган, черегән, беткән картларның өстенә ап-ак тузлы, ямь-яшел яфраклы яшь ике каен үсте. Алар зурайды, биекләнде, түгәрәкләнде; тавышлы-тынлы, кешеләр аңламый торган тормыш белән яши башладылар.”

1) “Ике гыйшык”;

2) “Ике йөз елдан соң инкыйраз”;

3) “Сөннәтче бабай”;

4) “Ул әле өйләнмәгән иде”.

2. “Хәят” әсәрендәге Хәят исемле кыз кем исемле абыстайда сабак ала?

1) Шәрифә абыстай;

2) Әминә абыстай;

3) Мәлихә абыстай;

4) Рәхимә абыстай.

3. “Акчарлаклар” әсәрендәге Солдат образының чын исеме ничек?

1) Николай;

2) Хөснетдин;

3) Исак;

4) Сафа.

4. Бу шигъри юллар кайсы авторның нинди шигыреннән алынган?

“Йә Ходай, күрсәт, диген, ушбу җиһанда якты юл;

Ул – рәхимле; әткәң-әнкәңнән дә күп шәфкатьле ул!”

1) Г. Тукай “И каләм!”;

2) Дәрдемәнд “Ни газизрәк?”

3) Г. Тукай “Таян Аллага”;

4) Н. Думави “Золым”.

5. Дәрдемәнд кайсы шигырен реформа сораган шәкертләргә юллый?

1) “Нәсыйхәт”;

2) “Каләмгә хитаб”;

3) “Без”;

4) “Тал чыбык”.

6. Бу юллар С. Рәмиевнең кайсы шигыреннән?

“...Кем ул андый, сәгыйд иткән

 Мине һәм урнымы, белмим,

 Беләм тик: бу җаным Аннан

 Яратылган, мин-Ул, Ул – мин.

1) “Алла”;

2) “Ул”;

3) “Мин”;

4) “Үзем”.

7. “Үтте, үтә...”, “Син – Кеше!”, “Татар”, “Мәхбүс дустыма” шигырьләренең авторы кем?

1) С. Рәмиев;

2) Н. Думави;

3) Г. Тукай;

4) Һ. Такташ.

8.  Кайсы әсәрнең төп герое Сираҗетдин?

1) Г. Камал “Беренче театр”;

2) Г. Коләхмәтов “Яшь гомер”;

3) К. Тинчурин “Американ”;

4) Г. Камал “Банкрот”.

9. Г. Коләхмәтовның “Яшь гомер” драмасында төп образларның берсе булган Зөләйха ничә яшьтә?

1) 25;

2) 19;

3) 18;

4) 20.

10. Һ. Такташның “Урман кызы”  әсәренә  кем көй язган?

1) Р. Яхин;

2) Җ. Фәйзи;

3) Н. Җиһанов;

4) С. Сәйдәшев.

11. К. Тинчуринның “Американ” комедиясендәге спекулянтның исеме ничек?

1) Искәндәр;

2) Нигъмәт;

3) Шәехмирза;

4) Габдуллаҗан.

С варианты ( Әдәбият теориясе  буенча)

1. Нинди иҗат агымы чәчәк ату, югары дәрәҗәгә ирешү мәгънәсен аңлата?

1) модернизм;

2) импрессионизм;

3) акмеизм;

4) экспрессионизм.

2. Нинди дә булса күренешне яки предметны аңлатучы шартлы сүз яки билге нәрсәнең аңлатмасы?

1) образ;

2) символ;

3) фигура;

4) герой.

3. Эпик төр жанрларына кайсылары керә?

1) ода, мәдхия, мәрсия, гимн;

2) новелла, хикәя, повесть, роман;

3) мәсәл, баллада, поэма, шигъри роман;

4) трагедия, комедия, драма, мелодрама.

4. Дөрес билгеләмәне сайла. Реплика ул -...

1) автор күрсәтмәләре;

2) персонажларның кара каршы сөйләшүе;

3) персонажның эчтән генә уйланулары;

4) персонажның аерым сүзе яки кыска гына җөмләсе.

5. Шигырьдә кабатланып килүче строфа, куплетларны ничек атыйлар?

1) рәдиф;

2) рефрен;

3) градация;

4) эпифора.

6. Сюжет элементлары кайсы җавапта дөрес бирелгән?

1) пролог-кульминацион нокта-төенләнеш-экспозиция-эпилог;

2) экспозиция-үстерелеш- төенләнеш- чишелеш-кульминацион нокта;

3) кульминацион нокта-экспозиция-төенләнеш-үстерелеш-чишелеш-эпилог;

4) пролог-экспозиция-төенләнеш-үстерелеш-кульминацион нокта-чишелеш-эпилог.

7. Бу әсәрләрнең кайсысы лирик төргә керә?

1) “Шүрәле”, “Киләчәккә хатлар”, “Яшь йөрәкләр”;

2) “Туган авыл”, “Яз чәчәге”, “Милли моңнар”;

3) “Казакъ кызы”, “Мәхәббәт тәүбәсе”, “Яшь гомер”;

4) “Кораб”, “Американ”, “Кәләпүшче кыз”.

8. Контраст күренешләрнең тигез вакыт аралыгында кабатланып, чиратлашып торуы ничек атала?

1) рифма;

2) ритм;

3) стопа;

4) гаруз.

